
ஆயுர்தே³வீ ஸ்தோத்ரம்

த்⁴யாயேத்³தே⁴மாம்பு³ஜாரூடா⁴ம் வரதா³ப⁴யபாணிகாம் ।
ஆயுஷ்யதே³வதாம் நித்யாமாஶ்ரிதாபீ⁴ஷ்டஸித்³தி⁴தா³ம் ॥ 1॥
ஆயுர்தே³வி மஹாப்ராஜ்ஞே ஸூதிகாக்³ரு’ஹவாஸிநி ।
பூஜிதா பரயா ப⁴க்த்யா தீ³ர்க⁴மாயு: ப்ரயச்ச² மே ॥ 2॥
ஸிம்ஹஸ்கந்த⁴க³தாம் தே³வீம் சதுர்ஹஸ்தாம் த்ரிலோசநாம் ।
ஶக்திஶூலக³தா³பத்³மதா⁴ரிணீம் சந்த்³ரமௌலிகாம் ॥ 3॥
விசித்ரவஸ்த்ரஸம்யுக்தாம் ஸ்வர்ணாப⁴ரணபூ⁴ஷிதாம் ।
ஸிம்ஹஸ்கந்த⁴க³தாம் தே³வீம் சதுர்ஹஸ்தாம் த்ரிலோசநாம் ॥ 4॥
ஸிம்ஹஸ்கந்த⁴க³தே தே³வி ஸுராஸுரஸுபூஜிதே ।
ப்ரப⁴வாத்யப்³த³கே ஸங்கே⁴ ஆயுர்தே³வி நமோऽஸ்து தே ॥ 5॥
ஆயுர்தே³வி நமஸ்துப்⁴யம் வர்ஷதே³வி நமோऽஸ்து தே ।
ஆயுர்தே³ஹி ப³லம் தே³ஹிஸர்வாரிஷ்டம் வ்யபோஹய ॥ 6॥
ஆயுஷ்மதா³த்மிகாம் தே³வீம் கராலவத³நோஜ்ஜ்வலாம் ।
கோ⁴ரரூபாம் ஸதா³ த்⁴யாயேதா³யுஷ்யம் யாசயாம்யஹம் ॥ 7॥
ஶுப⁴ம் ப⁴வது கல்யாணி ஆயுராரோக்³யஸம்பதா³ம் ।
ஸர்வஶத்ருவிநாஶாய ஆயுர்தே³வி நமோऽஸ்து தே ॥ 8॥
ஷஷ்டா²ம்ஶாம் ப்ரக்ரு’தைஸ்ஸித்³தா⁴ம் ப்ரதிஷ்டா²ப்ய ச ஸுப்ரபா⁴ம் ।
ஸுப்ரதா³ம் சாபி ஶுப⁴தா³ம் த³யாரூபாம் ஜக³த்ப்ரஸூம் ॥ 9॥
தே³வீம் ஷோட³ஶவர்ஷாம் தாம் ஶாஶ்வதஸ்தி²ரயௌவநாம் ।
பி³ம்போ³ஷ்டீ²ம் ஸுத³தீம் ஶுத்³தா⁴ம் ஶரச்சந்த்³ரநிபா⁴நநாம் ॥ 10॥
நமோ தே³வ்யை மஹாதே³வ்யை ஸித்³‍த்⁴யை ஶாந்த்யை நமோ நம: ।
ஶுபா⁴யை தே³வஸேநாயை ஆயுர்தே³வ்யை நமோ நம: ॥ 11॥
வரதா³யை புத்ரதா³யை த⁴நதா³யை நமோ நம: ।

1



ஆயுர்தே³வீ ஸ்தோத்ரம்

ஸ்ரு’ஷ்ட்யை ஷஷ்டா²ம்ஶரூபாயை ஸித்³தா⁴யை ச நமோ நம: ॥ 12॥
மாயாயை ஸித்³த⁴யோகி³ந்யை ஆயுர்தே³வ்யை நமோ நம: ।
ஸாராயை ஶாரதா³யை ச பராதே³வ்யை நமோ நம: ॥ 13॥
பா³லாரிஷ்டஹரே தே³வி ஆயுர்தே³வ்யை நமோ நம: ।
கல்யாணதா³யை கல்யாண்யை ப²லதா³யை ச கர்மணாம் ॥ 14॥
ப்ரத்யக்ஷாயை ஸ்வப⁴க்தாநாமாயுர்தே³வ்யை நமோ நம: ।
தே³வரக்ஷணகாரிண்யை ஆயுர்தே³வ்யை நமோ நம: ॥ 15॥
ஶுத்³த⁴ஸத்த்வஸ்வரூபாயை வந்தி³தாயை ந்ரு’ணாம் ஸதா³ ।
வர்ஜிதக்ரோத⁴ஹிம்ஸாயை ஆயுர்தே³வ்யை நமோ நம: ॥ 16॥
இதி ஆயுர்தே³வீ ஸ்தோத்ரம் ஸம்பூர்ணம் ।

